واحید مستقیل آذربایجان جبهه سی نین عالی شوراسی نین جبهه                          
 طرفدارلارینا موراجیعتی                                                    

خورداد آیی نین بیرینجی گونوندن میللتیمیزین باشلاتدیغی میللی قیام کوتله لرین نه قده ر آییق اولوب، سیاسی لشدییینی گوستریر.بو سیزلرین ، وطنیمیزین ـ میللتیمیزین آزادلیق و قورتولوشو اوغروندا موباریزه آپاران بوتون میللی قووه لرین امه یی نین نتیجه سیدیر. واحید مستقیل آذربایجان جبهه سینه گوره میللی آزادلیق ، مستقیللیک و باغلی سیزلیق حرکاتی یئنی بیر مرحله یه آیاق  قویموشدور. بو مرحله ده آشاغیداکی نقطه لره دیقت ائدیلمه لیدیر:                                            ۱ـ هرجور خشونتدن اوزاق حرکت ائدیلمه لی، بوش یئره اولو و یارالی وئریمه مه لیدیر.                     

۲ ـ شهیدلرییمیزین عائله لرینه باش چکیب ،دردلرینه اورتاق اولوب ، هرجهتلی اونلارا                                  یاردیم ائتمه لی ییک.                                                                                                                                                                                            

۳ـ  مستملکه چی رئژیمین وطنیمیزه  گتیردییی یاد قووه لرله اوزگه کیمی رفتار اولونمالی، اونلارا قارشی پاسیو موباریزه شکیللری سئچیلمه لیدیر.اهالی اونلاردان نیفرت ائتدی یینی عملده گوسترمه لی، لازیمی شکیلده اوزوندن مدافعه ائتمه لیدیر.                                                                     

۴ ـ رئزیمه منسوب امنیت و نیظامی قووه لرین میللتیمیزه قارشی هر حرکتیندن شکیل گوتورو لمه  ـ            لی دیر.                                                                                                                 
یئری گلدیکده اونلاری تکله مه یه چالیشیب ۵ـ اللرینده اولان وه ر ـ وسایلی آلیب، چیلپاق(لوت) بوراخیلمالیدیر.میثال اوچون،  بیر نئچه نفر اونلاردان بیرینی خلوت بیر یئرده تکله دیکده آرخادان باشینا توربا گئچیرتمکله اونو سویوندورماق مومکوندور.                                                                        
۶ـ رئزیمه منسوب شخصلرین ، خاریجدن گتیریله ن قووه لرله امکداشلیق( همکارلیق) ائده ن شخصلرین آدلارینی، سوی آدلارینی( سیجیلیلرینی) دوغوم تاریخلرینی و دوغولدوغو یئرلری، اوزلری نین ـ عائله لری نین اوتوردوغو ائولری، تئلئفون نومره لرینی، ایشله دیکلری ایداره لرینی دقیق شکیلده تثبیت ائتمه لی ییک.                                                                                                        
۷ ـ هر زمانکی کیمی آغزی بوتون اولوب ،اسراری ائشییه وئرمه دن دوشمنه قارشی آشکار وگیزلی موباریزه نی شیدتلندیریلمه لی ییک.                                                                                    
۸ ـ مومکون اولدوغو تقدیرده میتینگ و یورویوشلرین یئری ـ گونو بللی اولسادا باشلاندیغی یئر سون آنا قده ر بللی اولمامالیدیر. یورویوش سیراسیندا هرکس یورویوشون امنیتینی دوشونمه لی، لاریمی تدبیرلر آلینمالیدیر. تانینمایان شخصیلرین یورویوشچولردن شکیل( فوتو) گوتورمه لرینه دیقت ائتمه لی ییک.دوشمنین پرووکاسییونلاریناـ اویونلارینا آلت اولمامالی ییق.                                                   

۹ ـ دوشمن طرفیندن یورویوشلره هجوم اولدوغو تقدیرده ، بیر یئرده قالماییب، بویوک گروپلار شکلینده یاییلیب ، موقاویمت گوستریلمه لی ییک. بو شکیلده دوشمنین الینده اولان گوجلری پارچالاییب، هجومو  سیندیرمالی ییق .                                                                                                 
 ۱۰ ـ میللی قورتولوش ساواشی نین بو مرحله سینده داهادا تشکیلاتلانمایا، تشکیلاتلار آراسی امکداشلیغا، تشکیلاتی نظم ـ اینتیظامی قوروماغاچالیشمالی ییق. اوزوموزدن اولان ساتقینلارین واحید مستقیل آذربایجان جبهه سی نین و باشقا تشکیلاتلارین ایچینه سوخولماسینا ایجازه وئریلمه مه لیدیر. بونا گوره ده تزه عضو و طرفدارلارین حرکتلرینی کونترول ائتمه لی ییک.                                  
۱۱ ـ کئچه ن یورویوشلرده اولدوغو کیمی ، یوروشلر آذربایجان شهرلری نین ایچینده ، جماعت ین ان چوخ اولدوغو یئرلرده اولمالیدیر. تهراندا ایسه یالنیز اورادا یاشایانلار طرفیندن حیاتا کئچیریلمه لیدیر.      ۱۲ ـ وئریله ن شعارلاری قاباقجادان دوشونوب، گونون ایسته یینه گوره سئچمه لی ییک ، شعالاریمیز میللی موباریزه نین نهایی هدفی ایستیقامتینده اولمالیدیر. مستملکه چی ـ تئروریست تهران رئژیمیندن هئچ بیر شئی طلب ائتمه مه لی ییک.(اورنک ـ میثال اوچون : آذربایجان ـ  میللتین ، قورمالیدیر دولتین ، دیکتاتولوق گئتمه لی ـ دئمکراسی گلمه لی، میللتیمیز وار اولسون ـ فاشیستلره آر اولسون ، میللتچیلر گره کدیر ـ دوساذقدان آزاد اولسون..... )                                                      
۱۳ـ هر زامان قئید ائدیلدییی کیمی خالق کوتله لری نین ایچینه گیریب ، اونلاری داهادا بیلیچلندیریب، موباریزه نین  سببلرینی،قیسا و اوزون وعده لی ایستکلریمیزی توضیح وئریب، آچیقلاماقلا، اونلارین رغبتینی  میللی موباریزه یه قازانمامیز لازیمدیر.بو تکجه واحید مستقیل آذربایجان جبهه سی نین عضو و طرفدارلاری اوچون یوخ، میللی موباریزه میزده ایشتیراک ائده ن بوتون میللی قووه لرین بو آندا گورجلری واجب و ضروری ایشلردن بیری ساییلا بیله ر. کوتله لری هر ساحه ده سفربر ائتمک باشاریمیزین قارنتیسی دیر.                                                                                                
وطنیمیز آذربایجانین اوز مستقیللی یینه قووشماسی توپلوموموزون(ایجتماعیمیزین) بوتون صینیف و طبقه لرینه خئییر ینه اولوب ، آزاد و باشی اوجا اولاجاغیمیز دئمکدیر. بوش وعده ـ وعیدلر وئرمکدن قاچینمالی ییق.                                                                                                               

واحید مستقیل آذربایجان جبهه سی نین عالی شوراسی، موباریزه نی تجزییه ـ تحلیل ائتدیکدن سونرا ، بو نتیجه نی چیخارمیشدیرکی، میللی قورتولوش موباریزه میز یئنی بیر مرحله یه ایاق قویموشدور. خالق کوتله لری حرکته قاتیلاراق، ایستکلرینی دیله گتیرمکدن قورخمورلار. بونا گوره ده بوتون آلینان تدبیرلریمیزی دوزگون گوتورـ قوی ائتمه لی ییک. اوزوموزو و میللتیمیزی موباریزه نین اوچونجو مرحله سینه حاضیرلامالی ییق. میللی قورتولوش موباریزه میز کوتله ویلشدیکجه(عمومی لشدیکحه) بیزدن داها چوخ فداکارلیق، ایگیت لیک و قهرمانلیق طلب ائدیر. نهایی غلبه میللتیمیزیندیر. گله جک بیزیمدیر.
قهرمان ـ غرورلو آذربایجان میللتینه عشق اولسون !                                                            مهو اولسون مستملکه چی ، شوونیست تهران رئژیمی !                                                یاشاسین آذربایجان !                                                                                                           
واحید مستقیل آذربایجان جبهه سی

تبریز 2006.06.15(۲۵خورداد ۱۳۸۵)     
